
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বৈশাখ, ১৩১৯ । ম্যালেরিয়া ও তাহার প্রতিকায় । VS)'A
মশকগুলিকে ধবংস করিতে পারিলেই, কিম্বা তাহদের বংশবিস্তায়ের পথ বন্ধ করিতে পারিলেই, দেশ হইতে ম্যালেরিয়া বিদূরিত হইতে পারে। এই জন্যই আমেরিকা ও ইটালির ম্যালেরিয়াযুক্ত স্থানসমূহের মশকগুলিকে বিনাশ করিাবার জন্য বিবিধ চেষ্টা হইতেছে। আমাদের ডোবা, পয়ঃনালি ও ক্ষুদ্র বৃহৎ গর্ত্তগুলি বর্ষাকালে অতি অল্পমাত্র জলসিঞ্চয় করিয়া মশাকবৃদ্ধির পক্ষে সহায়তা করে। মশকগুলি জলে তাহদের ডিম পাড়ে ; ডিম্ব ফুটিয়া যে ছীনা বাহির হয়, তাহারা একেবারে মশকে পরিণত হয় না, তাহারা এক প্রকার পক্ষহীন জলজ কীটের ন্যায় জলেই বাস করিতে থাকে। সেগুলি আকারে মশকের অপেক্ষাও কিঞ্চিৎ দীর্ঘ ও প্রায় তদনুরূপই স্কুল। আমরা দেখিয়াছি, একটি পুরাতন হাড়িতে কিঞ্চিৎ জল জমিয়া তথায় দুই শতেরও অধিক ঐ রূপ মশকের শাবক কিলবিল করিয়া নড়িতেছিল। এক গণ্ডুষ পরিমিত জল ধরে এমন একটি গর্ত্তে পাঁচ সাতটি মশক শাবককে বিচরণ করিতে দেখা গিয়াছে। ঐ স্থান হইতে কতকগুলি মশক শাবক ও জল লইয়া একটি কঁাচের গ্লাস অৰ্দ্ধপূর্ণ করিয়া, মাসের মুখটি নেকড়া দ্বারা আচ্ছাদিত করিয়া বাধিয়া দিলে, কেমন করিয়া মশকশাব্যিকগণের পক্ষ ও পদগুলি উৎপন্ন হইয়া উহারা মশাকে পরিণত হয়, তাহা পর্য্যবেক্ষণ করা যাইতে পারে। বড় পুষ্করিণীতে যে সকল মশকের ডিম ফুটিয়া শাবক উৎপন্ন হয়, তাহারা প্রায়ই মৎস্যাদি জলচর জীবের দ্বারা ভক্ষিত হয়। অতএব দেখা যাইতেছে যে, মশকসকলের বিনাশসাধনের জন্য খানা, ডোবা ও গর্ত্ত প্রভৃতির বিলোপসাধন সৰ্বপ্রথম
2.so
আমেরিকা ও ইটালীতে মশক বিনাশের জন্য নানারূপ পরীক্ষা হইয়াছে ও হইতেছে। তাহদের অনেকগুলিকে আমাদের দেশে চলিত করিতে হইবেঃ- o
( ১ ) মিশক-শিকার-সমিতি করিয়া বহুসংখ্যক লোক ভিন্ন ভিন্ন দলে বিভক্ত হইয়া-খন্তা, কোদাল ও লাঠি প্রভৃতি অস্ত্র লইয়া গ্রামের বা নগরের ভিন্ন ভিন্ন দিকে মশক-শিকারে বাহির হয়। কোন স্থানে ছোট গর্ত্তে একটুকু জল জমিয়া কতকগুলি মশক জন্মিয়াছে দেখিলেই, তাহারা দুই কোদাল মাটী দিয়া সে গর্ত্ত বুজাইয়া দেয়। কোন পতিত হাড়িতে জল জমিয়াছে দেখিলেই, সেটিকে তাহারা ভাঙ্গিয়া দেয়। রান্ডার কোন স্থান নীচু ও কর্দমাক্ত দেখিলেই তাহারা সে স্থান মাটী দিয়া সমান করিয়া দেয়। পয়ঃনালীর জল ।

		 এই পাতা শেষ সম্পাদিত হয়েছে ১৬:০৭টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

